
Asteburu honetan 

hasiko dira San Joanak

Asteburu honetan 

hasiko dira San Joanak



Aluminiozko aroztegia
Zubi termikoaren hausturarekin

Egurraren imitazioa
Poliuretanozko Belkopur leihoak

ATAR IKO HA I ZEA

Euskal Herrira!

Euskal presoak

Gipuzkoako

aldizkaria

Kultura sailak diruz
lagundutako 

Habanako Arteetako Unibertsitatean
abesbatzetako zuzendari eta kantu liriko-
ko ikasketak egin zituen. Musika klasiko-
an oinarrituriko kantaldia eskainiko du
larunbat honetan Sutegin.

IKA MIKA ATALEAN PARTE HARTU NAHI BADUZU, GOGOAN IZAN IDATZIAK

GEHIENEZ 2.000 KARAKTERE IZANGO DITUELA. ALE BAKOITZEAN EZ DIRA BI

IKA-MIKA BAINO GEHIAGO ARGITARATUKO. IKA-MIKA BAT BAINO GEHIAGO IRIS-
TEN BADA, NOAUA!k IDATZI HORIETAKO BAT HURRENGO ALE BATEAN ARGITA-
RATZEKO ESKUBIDEA IZANGO DU. IDATZIA ARGITARATZE-DATA BAINA ASTEBETE

LEHENAGO EKARRI BEHAR DA.

NOAUA!k ez du bere gain hartzen IKA MIKA atalean eta, orohar, aldizkarian
adierazitako esanen eta iritzien erantzunkizunik.

Birjinia Pozo, “Biki” bezala eza-
gutzen du jende askok.

Txirristra tabernan egiten du lan,
baina ingelera irakaslea da.
Antzerkia ere egiten du eta orain
zeinu-hizkuntza ikasten ari da.

1. JAKIRIK GOGOKOENA.
Amonak egindako paella.

2. OHITURA TXARREN BAT.
Ezkorra izatea.

3. ZER GORDETZEN DUZU SAKELAN?
Giltzak, kate batekin lotuta.

4. ZERTAN BERPIZTUKO ZINATEKE?
Nigan.

5. ZERI DIOZU BELDURRA?
Heriotzari.

6. MIRESTEN DUZUN PERTSONA.
Nire gurasoak eta Algerian dauden 
errefuxiatuak, 30 urtetan izan 
duten pazientziagatik. 

7. EZIN ZAITEZKE BIZI…
Nire lagunik gabe.

8. EGINDAKO EROKERIA HANDIENA.
Nueva Yorkeko metroa bakarrik 
hartu eta China Townerako bidea 
hartu nuela pentsatuz, Bronxera
zihoana hartzea.

9. LIBURU BAT.
“La insensata geometría del amor”.

10. FILM BAT.
“Amores perros” edo “La vida es 
bella”.

11. LEKU BAT.
Larraitz, Txindokiren magala.

12. HERRIKO LEKURIK EDERRENA.
Kaxkoa, bertako etxe zaharrengatik.

13. URTARO BAT.
Konpainia onarekin, berdin du.

Badok Amairu

Birjinia Pozo: “Konpainia onean, berdin du zein urtaro den”

HERORREK ESAN

AITOR LANDALUZE

Usurbilgo elizaren hormak, zer horma sendo hoien gainean
kokatu zituzten gargolak, xurrutarriak, San Juan bezperako

suei esker esnatu ohi diren arren, egun hauetako beroak eta ilargi
beteak lehentxeago esnatu ditu.  Izaki fantastiko itxuraz zizelatu
zituzten, oldarkor, erasoan doan herensugearen modura, izuaz jan-
tzitako deabruak, hilkorrak beldurtzeko. Elizak bere perfekzioa
barrura bideratu eta deabruak kanpoan uzteko asmoekin, kanpo-
ko leku gorenean, babesgabeenean eternitatean irautera zigortu
zituen.

Zortzi kideko herensuge-deabru koadriya hau esnatu denean
elkarri zirikatuz hasi dira, betiko eztabaidak, ea zein den gaiztoena
deabruena. Baina berehala aspertu eta  Markesan jauregiko arma-
rria apaintzen duen seikotea ikusi eta iraintzen eta abarretan hasi
dira.  Jantzita dauden biak barregarri jantzita daudelako gutxiesten
dituzte eta biluzik dauden beste laurak biluzik daudelako lizunki
iraintzen. Txotxongilo! Txorimalo! Panpintxo!, oihukatzen dute
herensuge eta deabruk.

Aurtengoan, dirudienez armarriko sei kideak ustekabean harra-
patu dituzte eta etxearen izena eusten dagoen eskuineko “txotxon-
giloak” itsu itsuan erantzun die. Bera eta bere bost kideak inolaz
ere ez direla, txotxongilo, panpina ez eta txorimalo. Oreka irudika-
tzen eta ordena adierazten dutela,  armonia estetikoa osatu eta osa-
gai baten barruko simetria direla, hau da, perfekzio anatomikoa.

Deabruen algarak trumoia dirudi, Usurbilgo zeruan zehar zabal-
du da eta batek baino gehiagok galerna zetorrela pentsatu du.

Algarak baretu direnean, otso-deabru itsura duen xurrutarrietako
batek, markesaren jauregiaren parean dagoena honela  erantzun
dio:

-Oreka irudika dezakezu, baita ordena adierazi zein armonia
estetikoa osatu ere. Zer esanik ez osagaiaren barruko simetriaz.
Baina......perfekzio anatomikoa zuena baino, ondoan duzuen lehoi
pareak duena!

Hau esandakoan gargola koadrila algara batean lehertu da,
armarriko “panpintxoa”, lotsaturik gainean dituen lehoien “arrata-
sun” ikurrak ikusi ditu eta konturatu gabe  eusten duen kartela
erortzen utzi du bi eskuekin bere lotsariak agerian ez uzteko.
Eskerrak ezkerreko panpintxoari, elkarrizketa jarraitu du eta etxe-
aren izena dotoreki idatzita duen harrizko kartela lurrera erori
aurretik ondo harrapatu du.

Bitartean plazara begira dauden gargolek demarriak zirikatzeari
ekin diote:

-Hi Ur-Epel 1800Kilo! Gorputz karratua, sendoa baina bururik
ez!

Kasurik ez egiteko esan dio ondoan duen beste demarri zaharrak
Ur-Epel harriari, baina gargolak demarri zaharrarentzako ere txan-
txa dute:

- Ezak kontzejurik eman! Hi sekulako pitzadura duk eta!!! eta
algara-trumoiak jarraitu dute.

Horrela pasa dute eguna gure gargolek, inguruko guztiak beren
deabrukeriekin nazkatzen eta aspertzen, han bere algarak toteltzen.

Ainhoa Azpiroz  -  Aitor  Landaluze - Jakoba Errekondo -  Luis  Aranalde  -  Nerea  Zinkunegi  -  Idoia  Torregara i  -  Jose  Piñas  -  Ar i tz  Gorr i t i

Usurbilgo harriak

Ika-mika

Zaborren kudeaketaren gezur handia

Hiri hondakinen kudeaketaren gaine-
an hainbat gauza esaten da baino

erdizka, benetako egia ezkutatu nahian.
Honen adibide gisara Diputazioak eta
Mankomunitateak bultzatutako PIGRUG
osoa. Lan honen ardatz guztia, Gipuzkoan
materia organikoa soberan dagoela da, eta
orduan alferrik dela konposta egitea. Teoria
hori bultzatzeko, Gipuzkoako leku konkre-
tu batzutan abeltzaintzan purinekin dagoen
arazoa, lurralde osora zabaltzen dute, guztia
egoera berdinean egongo balitz bezala.
Denok dakigu egia dela leku batzuetan ara-
zoa dagoela, baino baserri lurrak batere
ongarritu ez direnak geroz eta gehiago dira,
lehen sektorea gainbehera batean murgildua
baitago. Nahiz eta aditu asko izan konposta
ona egin ezkero, Gipuzkoan baserri lurrez
gain, hainbat baso eta mendi badagoela
MO premian, nahiago dute bereari eutsi eta
abonu minerala abioneta bidez zabaldu
belardietan edo otarietan. Bota ezkero ber-
din da.

Bien bitartean maiatzaren 31n eta ekaina-
ren 1ean, Bruselan Europar Batasuneko
ordezkariak, besteak beste, Espainiako
Ingurugirokoak, bildu dira eta akordio
batzuetara heldu dira:

1. Hiri hondakinen zati organikoa, beha-
rrezko gauza bezala izendatzea eta kontuan
hartzea.

2. Derrigorrezko baldintza da, hiri hon-
dakinen zati organikoa, beste zatietatik
bereizita biltzea, horretatik atera daiteken
konposta nekazaritzan edo jardineritzan
erabilgarria izateko.

3. Gaika bildutako zati organikotik lortu-
tako konposta, paper egokia bete dezakeela
lurra erosiotik babesteko, klima babesteko
eta fertilizante mineralak ordezkatzeko neu-
rri batean.

4. Neurri bateratuak hartzeko premia azal-
du dute hainbat gaitan lege bihurtuz. Esate
baterako, konpostaren definizioa; zeni dei
dakioken konposta, kalitatezko bermea kon-
postatzeko prozesurako, eta ondoren  hartu
beharreko neurriak erabilera bultzatzeko.

Gurera etorriaz, gogoratu beharra dago
hiri hondakinen kudeaketaren ardura udale-
txeena dela. Nahiz eta hauek lana hori egite-
ko mankomunitateak sortu, horrek ez die
ardurarik kentzen. Mankomunitateak
berriz, zaborren kudeaketa gaizki egiteaz
gain, gezurra erabiltzen dute jendea nahastu
eta zaborren kudeaketa egokia egin ez
dadin. Gainera martxan jarri izan nahi diren

esperientzi pilotu guztiak galerazi dituzte. 
Organikoa izenarekin azaltzen den ontzia,

esate baterako, ez da ematen duena, hau da,
zaborraren zati organikoa bereizita biltzekoa.
Ontzi hori erretxazoa biltzekoa da, hau da,
egun egiten dena, zabor guztia nahastua bil-
tzen jarraitzekoa. Hori al da mankomunita-
teek duten modua jendeari birziklapena nola
egin, erretxazo zatia nola jaitsi litekeen era-
kusteko, eta zabortegi beharrak gutxitzeko?

Berriro errepikatu beharra dago, ezin bai-
tute ulertu. Zaborren kudeaketaren gakoa
bilketa motan dago, hau da, gaika biltzean
edo ez. Zein dira mankomunitateek eman-
dako pausuak hori lantzeko? Denok dakigu
zaborrak gaika biltzeko aurrez lan handia
egitea eskatzen duela jendeari erakusteko.
Zer erakutsi nahi die biztanleriari birzikla-
pena sustatzeko egiten duten propaganda
guztietan, beti zati nagusia ahazten bazaie,
hau da, zati organikoa % 40 dela. 

Mankomunitateek iniziatiba eman ordez,
traba izatera pasa dira. Erraustegia bultza-
tzea dute bere helburu bakarra. Horretarako
ez ditugu behar.

Imanol Azpiroz, Gipuzkoako 
erraustegien aurkako plataformako kide

PORRUSALDA

Uztailean zabalik izango da
Etumeta euskaltegia

Ostiral honetan amaituko da
matrikulazio kanpaina Zumarte

Musika Eskolan. 2006/2007 ikasturte-
ko ikasgaiak hauek izango dira: musika-
txokoa, musika mintzaira, helduentza-
ko musika mintzaira, tronpeta, saxo-
foia, biolina, perkusioa, klarinetea,
abesbatza, eskusoinua, alboka, pianoa,
txistua,  gitarra,  trabeskako flauta, tri-
kitixa, panderoa, informatika musikala
eta talde instrumentalak. Gutxieneko
adina, lau urte. Informazio gehiago:
943 37 15 94.

Uda honetan euskara ikasi nahi
duenak aukera polita du

Usurbilen bertan. Etumeta AEK
Euskaltegiak euskara klaseak emango
ditu uztailean. Usurbilgo Udalak diruz
lagunduko du Etumetaren ekimena. 

Informazio gehiago Etumeta
Euskaltegian eskuratuko duzu. 

Helbidea: Kale Nagusia, 42 behea. 
Tf: 943 372 001 / usurbil@aeknet.net

Herritarrak hiri-hondaki-
nei buruz kontzientzia-
tzeko eta sentikortzeko

konpromisoaren ondorioz, San
Markos Mankomunitateak kanpai-
na berri bat iragarri du. Kanpaina-
ren helburu nagusia: zaborra birzi-
klatuko bada, herritar guztiok zabo-
rra hasieran bertan bereiztu behar
dugula azpimarratzea. Horretarako,
ekainaren 2an hasi eta uztailaren
10era bitartean, pegatinak ipiniko
dira kaleetako edukiontzietan
(5.000 loretik gora), hondakinak
bereizteko orduan aintzat hartzeko
aholkuak plazaratu asmoz.

Edukiontzietan erantsiko diren
eredu horiek guztiak poster batean
jaso dira, hartara, sukaldean ipiniz
gero, zer eta nola bereizi kontsulta-
tzeko balioko du. San Markos
Mankomunitatea osatzen duten 10
udalerrietako etxe guztietara helara-
ziko da posterra, eta bertan kontsul-
tatu ahal izango da edukiontzi

bakoitzean zer utzi, zer ez eta nola
utzi behar den. Halaber, birziklatu-
tako frakzio bakoitzarekin zer lor-
tzen den erakusten da irudietan;
esate baterako, ontzietako aluminio-
arekin: 40 lata birziklatuta gurpil bat
egin daiteke.

Ikerketa berri bat martxan
San Markos Mankomunitateko

biztanleek birziklatzearekiko duten
jarrera aztertzeko ikerketa egingo da
laster. 

Birziklatzea sustatzeko kanpaina 

abiarazi du San Markos Mankomunitateak

Beste hiru enpresa gehiago bildu dira

Buruntzaldeko lan mundua euskalduntzeko planean 

Zumarte Musika Eskolan

matrikulatzeko garaia da

Etxe guztietara poster bana

bidaliko dute.

Buruntzaldeko udaletako ordez-
kariek eta euskara planean parte

hartzeko konpromisoa hartu duten
enpresa berriek prentsaurrekoa eskaini
zuten lehengo astean Lasarte-Orian.
Guztira hamar dira planarekin bat
egin duten enpresak. Hernaniko
Hator aholkularitza, Lasarte-Oriako
Aduriz eta Astigarragako Tximeleta
izan dira euskara planarekin bat egin
duten azkenak.

Buruntzaldeko udalentzat, lan mun-
dua euskalduntzea izan da lehentasun
handienetakoa amaitzear den ikasturte
honetan (2005-2006). Andoain,
Astigarraga, Hernani, Lasarte-Oria,
Urnieta eta Usurbilgo udalekin batera,

CCOO, ELA, LAB eta UGT sindika-
tuak, lanbide heziketako ordezkariak
eta EMUN hizkuntza aholkularitza
bildu dira lan mundua euskalduntze-
ko egitasmo honetan. 

Dagoeneko hamar dira planarekin
bat egin duten enpresak. Horien arte-
an da Usurbilgo Luzuriaga. Iaz egin
zuen bat euskara planarekin. Lasarte-
Orian eskainitako prentsaurrekoan,
Nekane Aramendi Luzuriagako ordez-
kariak orain arte emandako urratsak
azaldu zituen: bilera garrantzitsuetako
sarrera eta agurrak euskaraz egitea;
deialdi eta akten sarrerak bi hizkun-
tzetan egotea eta abar.

Horrez gain, euskara batzorde bat
sortu dute Luzuriagan eta enpresako

arduradun nagusiak parte hartzen
dute bertan eta kontzientziatua egon
litekeen jende euskalduna inplikatzea
eta ematen diren pausoen berri langi-
leei azaltzearen garrantzia ere azpi-
marratu zuen Aramendik. 

NEREA KORTA ________________________



6 Noaua! - 2006ko ekainaren 16an

KALEJ IRAN

Auzoa berritzen ari zaigu
TXOKOALDE KOLDO HUEGUN

Beroa, beroa, bero itzela, azken egun haue-
tan eduki duguna eta euririk ez dugu izan

aspaldian.
Horrelaxe ageri dira jaietako egitarauan auzoko

kirolariak, berotuta eta ura beharrean. Baina fes-
tak gainean eta ez genduke nahi euria egiterik eta
ura edan gabe pasatuko duenik ere izango da… Hau dek kon-
pondu ezina.

Auzotarrek bazkari eder batekin hasiera emango diete festei
larunbat honetan, mahaian eseri, lotsak kendu… Txupinazoa
adinakoa bada hau.

Oilasko biltzea, San Juan eskea atez ate, umeen eguna, toka,
soka dantza, sardin-jana, meza nagusia, buruhaundiak, musa,
Kupela, auzotarren arteko herri kirolak… San Juanak, alde bate-
ra edo bestera, denak mugiarazten gaitu: elkarteko turnoak, txos-
netako txandak, umeen eguneko antolatzaileak… guraso talde
bat dago, urtero lan asko egiten duena, jaiak antolatu, girotu eta
barrutik gozatzen duena.

Betiko antolatzaile gazteei ere
egindako lana eskertu beharko, ez
baitzen festarik izango.

Hala ere, auzoko festak badute
zerbait bertakoa, herrikoetatik
bereizten gaituena. Goza ditzagun
jaiak. San Juan!

Jaiak gainean
KALEZAR JOSEBA PELLEJERO

Denean bezala, herrian ere beti dago zeozer
berria. Izan ere, bakoitzak jasan dezakeen

itxuraldaketa ez ezik, inguruak ere aldaketak jasan
ditzakeela ikus dezakegu egun hauetan.

Badira aste dexente herrian hainbat lekuetan
obrak egiten ari direla, konturatuko zineten. Egia

esan, denborarekin dena zahartzen doa, baita bideak ere.
Kale Nagusian hasiak dira jada kable berriak sartzen, momentu

honetan obrekin sekulako hautsak eta zaratak sortzen ari dira
baina denok espero dugu denon onerako izango dela gainera alda-
keten artean norabide bakarra ere izango du aurrerantzean Kale
Nagusiak, hori ere nabarituko dugu bertakook, izan ere, trafikoa
asko gutxituko da era honetara. Azkar batean aldatzen doa gure
herri txikiaren itxura. Hoberako izango ote! Ondo ondo pasa jaiak
eta disfrutau topera. 

Norabide bakarra
KALEBERR I ANA URDANGARIN

Jadanik beroa eta eguraldi ona iritsi zaigu!
Eta honekin batera herriko auzo desber-

dinetako jaiak ere aurki ospatuko ditugu.
Kalezar auzoko festak gainean ditugu eta
hauek hasten direnean bat bestearen atzetik
herri desberdinetan jai giroa gozatzeko aukera
paregabea izango dugu. Garai batean,
Atxegalde auzoan ere izaten genituen festa bikainak; hau-
rrentzako jolasak, atrakzioak… garai zoragarri haiek bukatu
ziren tamalez, egun ez baitugu ezer ere ez antolatzen.

Jaiak aipatzen ari garela medio, Udarregi ikastolak ere
ospatu du bere jai eguna. Goizean goizetik, eguna alaitu
ziguten gure herriko haur eta gaztetxoek. Musika auzoko
bazter guztietatik  entzuten zen eta baita hauen jai giroa
usaindu ere. Aurki hartuko dituzte oporrak eta liburuak San
Juan  sura bota eta gero eskola alde batera utzi eta udari
hasiera emateko garaia helduko zaie. Irailean izango ditugu
berriz ere komeriak, aurreko urteko suspentsoak direla eta.
Orain berriz pena albo batera utzi eta udaz gozatzera guztiok! 

Amaitzeko, esan, ea aurtengo herriko festak denon gusto-
koak izaten diren eta denak parte hartzen dugun. Denok
gure aldetik zerbait jartzen badugu, zoragarriak izango baiti-
ra. Animatu!

Jai giroa!
ATXEGALDE AINARA BORDAGARAI

Urteak pasa direla esango nuke gure auzoan
azkeneko berrikuntza lanak egin zirenetik.

Eta denbora gutxian obra eta berrikuntza berriak
izaten ari gara.

Guardaetxea bezala ezagun deguna edo Irisasi
izan zen lehenengoa. Dagoeneko bukatuta dagoela

esan dezakegu. Laster jarriko dute martxan bertarako prestatu
duten proiektua. Torrek ere badarama denbora teilatuko konpon-
ketekin. Bi etxe hauek ez dira auzokideenak beraz arrotzagoak
zaizkigu lan hauek.

Baina badira gertukoagoak egiten zaizkigunak ere. Galarditik
behera zatozela, auzora sartzeko zubia zapaldu orduko ikus daite-
ke Simoneneak izan dituen berritze lanak. Ederra gelditu da
benetan. Sozidadean paradatxoa egin eta gora begiratzen badugu
Lekueder ere bota dutela ikus daiteke. Hemen ere etxe berria egi-
tekotan ari dira dagoeneko makinak lanean.

Aspaldi ari dira auzoko gazteak ere etxe berriak eskatzen. Gurea
bezalako auzo batek beharko lituzke etxebizitza batzuk baldin eta
bertako jendea geratzerik nahi badugu. Etxerik ezean jendea joan
egiten da, hori da urteetan gertatu dena Txokoalden.

Ea ba eskaerei erantzun bat ematen zaien eta berrikuntza
zerrenda honetan etxe berriak ere gehitzen ditugun eta auzoaren
bizitzari eusteko gai garen. Hori bai, ez dezagun ahaztu auzoaren
nortasuna nolakoa den eta duen itxura ere eta gauzak egitekotan
txukun egiten diren.

KALEJ IRAN

Oraingoan ere, gure auzoan ematen diren
ikastaroak ditugu albiste iturri. Baina orain-

goan albistea ezberdina da. Umeek ikastola buka-
tzen duten bezala, ikastaroek ere atseden hartzen
dute uda partean. Zaila izango zaie batzuei denbo-
ra betetzea. Zer egingo dute orain gure auzokideek?
Agian udalekuetara bidali beharko ditugu gurasoak!

Bestalde, hilabete bukaeran hasiko dira zaharren egoitzako
obrak. Hauek irauten duten bitartean, elkarteko lokalak erabil-
tzeko aukera izango da, beraz, nahiz eta ikastaroak bukatu  erabi-
lera ziurtatuta dute. Zaharren egoitza laster aldatuko da eskuz eta
nahiz eta hautagaiak izan oraindik ez dakigu zeinek hartuko duen
ardura. 

H o r r e l a x e ,
beraz, uda guztie-
tan bezala auzoak
atseden hartuko
du hilabete haue-
tan. Laster, opo-
rraldi guztietan
bezala hutsa geldi-
tuko zaigu auzoa baina ondo etorriko da pilak kargatzeko.
Aukera ona izango dugu irailan berriz ere martxa hartzeko festak
direla eta.

Gurasoak udalekuetara
SANTUENEA PAKO AGUDO

Ekainaren 4an sei gazteren Lehen
Jaunartzea ospatu zen parrokian, lau

mutil eta bi neska, ezkerretik hasita, hauek
dira: Antton Arrillaga Beloki, Alazne Odriozola
Rojo, Iker Lizarza Hernandez, Aitor Zaldua
Zernuda, Lorea Lur Lizarza Hernandez, Ander
Bereziartua Buenetxea.

Aurten, bereziki aipatzekoa dugu Tenerifetik etorri diren
Iker eta Lorea anai-arreben ibilaldia. Urtebete osoa txirula
jotzen ikasten egin dute kontserbatorioan, hitz egiten eta ira-
kurtzen zer esanik ez, besteekin batera oso ondo egin zuten,
Hori da Koldo aitaren lana, sustraiak eta ohiturak ondorengo-
ei erakutsi nahian. Txalo handi bat Koldo, ejenplo ederra ema-
ten ari zara.

Azkenik, eskerrik beroenak batez ere meza ederra ospatzeko
eta eliza hain dotore jartzeko lan egin duten guztiei.

Lehen  Jaunartzea
AGINAGA MªANGELES ARRUTI

URDA IAGA SARA LAZKANO

Urtebete asko izan daiteke lagunarteko afa-
ria antolatzeko baina ez zubietarrok anto-

latu behar duguna antolatzeko. 2007ko ekaina
urrun egon daiteke eguraldia iragartzeko baina ez
zubietarrok egun eguzkitsu edo euritsu baterako
irtenbideak bilatzeko. 12 hilabetek emango luke
Behobia-Donostia karrerarako entrenatzeko,
baina ez agian zubietarrok igeldotarren maila berean jartzeko.

Baina, tira, zubietar askok gogoz hartuz gero, eta Aginagaren
laguntzarekin, urtebete aski izan daiteke 2007ko Eskola Txikien
Jaia txukun antolatzeko.

Izan ere, igeldotarrek igandean aurrera eramandako Eskola
Txikien Jaian aginagar eta zubietarroi txanda pasa ziguten datorren
urteko aldarrikapen-jaia antolatzeko. Bai, bai, aldarrikapena diot,
zubietarrok gaur egun gure eskola txikiari eusteko arazorik ez
dugun arren, eskola txikiak ixteko mamua beti hor egongo da-eta;
galdetu, bestela, Angiozarkoei, estuasun latzak pasa dituzte aurten.

Eta batzuk hasi dira jada lanean: bozeramaile-lanetan, jai-egun
horretako ikuskizunen eta antolakuntza-lanen apunteak hartzen,
logotipoa prestatzen.

Horrelako jaietan bertso-saioa ezin falta eta bertsolari bila, behi-
nik behin, ez dugu urrutira joan beharrik izango; Asier Azpirozek
abiadura handiko trenaren kontrako milaka zentzudunen aurrean
larunbatean botatako bertsoek plazagizon egin dute...

Badatorrela
ZUB IETA DENIS ELORTZA

Ezkutatu ezinik omen dabil uda, iristear
dagoen horrekin, ezin kabituta, eta abisu

emanez guztioi; "kontuz, jada gainean naiz
eta."

Gainean izan dugu uda, eta ezin hobeto esan,
ez baitugu itzaletan ere babesik bilatu eguzki-
tik. Azken egunetaz, goizetik gauera bero, eguz-

kitsu eta sargori, iluntzean ere zaila izan da freskotasuna bila-
tzea. 

Herritar asko ikusi dira tabernetako terrazetan edari fresko-
ak hartzen, komentatuaz iristear den uda ez ote den hain gogo-
rra izango, edota egun hauek bezain eguzkitsua izango ote den
irrikaz. Beti daude bi iritzi baino gehiago gauza beraren ingu-
ruan, eta eskerrak!

San Esteban aldean ibili direnak, beren itolarrian ere, gustu-
ra ibili direla dirudi, norbera bere trikimailuekin, eguzki
azpian egiten zuen beroari aurre egiteko garaian. Baina kontet
nonbait, errepikatu dutenak ere izan baitira. 

Topera izan ditugu, beraz, inguruak, bazkari eta afari karga-
turik igo direnekin, haurrak iturrian sarturik izan dituztene-
kin, toaila xume bate eta konpaini onarekin igo direnekin.
Hala ere, arratseko hiruretan, guztiak berdin, zuhaitz eder
hauen freskotasunean babestu behar izan dira, udararen abi-
suari amen, bere mehatxutik ihes egin nahian.

Beroaren babesleku

PIL-P ILEAN

Irudien tratamenduari buruzko ikas-
taroa antolatu du KzGuneak.

Ekainaren 19an hasiko da eta lau egune-
ko iraupena izango du. 9:00etan hasi eta
11:00ak arte luzatuko dira klaseak.

Informazio gehiago: 943 36 14 12. 

Jendeak musika klasikoa zaha-
rren musika bezala ikusten du,
edo hala dio Aurorak behintzat.

Bera gaztea da, ordea, eta Kubako
Unibertsitatean koroen zuzendaritza
eta kantu lirikoko ikasketak egin
zituen; orain, Iruñeako Ganbara
Abesbatza Taldean dago lanean.
Datorren larunbatean, ekainaren 17an,
soprano honek kantaldia eskainiko du
Sutegiko auditorioan, arratsaldeko
19:00etan hasiko den emanaldian.

NOAUA! Noiz hasi zinen abesten?
Aurora Parra. Hamar urterekin. Nire

familiakoei beti gustatu izan zaie abes-
tea. Baina inork ez du musika ikasketa
seriorik egin. 

N. Ze ikasketa egin dituzu? Nolakoa
izan da zure ibilbidea? 

A. P. Zuzendaritzako oinarrizko maila
eta erdi-maila eta Koroen Zuzendaritza
eta Kantu Lirikoetako Kubako
Unibertsitatean laugarren mailara arte
ikasi dut. Orain Iruñeako Ganbara
Abesbatza Taldean nago lanean, koroan
abeslari bezala. 

N. Zer ikusiko dugu Sutegin eskaini-
ko duzun kontzertuan?

A. P. Hasiera batean, abestu behar
dudana errepertorio klasiko bat da bere
egituran. Kantu alemaniarra, frantzia-
rra, italiarra, espainiarra, zartzuela,
opera… 

Azterketa bat egin nahi dut eta era
horretako abestiak eskatzen dizkidate.
Eta kontzertua aspergarriegia ez izateko,
amaieran bi abesti euskaldun abestuko
ditut, kontzertuaren izaera pixka bat
aldatzeko. “Maitia nun zira” eta “Txoria
txori” abestuko ditut. Kontzertua ahots

eta pianoarentzat eginda dago eta nire-
kin joko duen pianista Musikenen lau-
garren maila egiten ari den Iruñeako
neskato bat da, Maite. Nire lana bere
laguntzari esker eraman dezaket aurrera,
berarekin egindako entseguei eta bere
iritziei esker.

“Kuban ameslariak gara”
N. Ezberdintasun handia al dago

alor horretan Kuban eta hemen?
A. P. Bai, ezberdintasun handia dago.

Lehenik eta behin Kubakoa sistema
komunista da, eta hemengoa kapitalista.
Sistemen ezberdintasun bategatik, jada
pentsaera ezberdinak daude. Pentsaera
komunista pentsaera humanitarioa da:
guztiek ikasteko aukerak izatea garran-
tzitsua da, eta bakoitzak nahi duena
ikasteko aukera izatea. Bai teatro klasi-
koa, musika klasikoa, dantza, baleta…
Kuban arteetako eskola ona dago, per-
tsona bakoitza gauza horietan espeziali-
zatzen da, eta gobernuak aukera ematen
dizu zeure burua garatzeko. Dirurik ez
dago, baina jendea beti dago liburu bat
irakurtzen,  edo zineman,  edo dan-
tzan… Bakoitza bere espezialitatean.
Hemen, ordea, konturatzen zara ezetz,
bizitza oso ezberdina dela. Hemen bila-
tzen dena jaten emango dizun lan bat
da, antzerkirako adibidez dohain onak
izan arren, hortik ezin baita bizi. Baina
gero jendea ez da Kuban bezain kultua.
Niretzako apur bat gogorra izan da hori
ikustea. Kuban ameslariak gara, hemen
ordea praktikoak zarete. 

Aurora Parra soprano kubatarrak
kantaldi klasikoa eskainiko du Sutegin

Santuenea Kultur Elkarteak ur jolasak
antolatu ditu. Ludoteka berezi hau

belardian egingo da eta arratsaldeko
16:30ean hasiko da (bi egunetan, ordu
berean hasiko da ludoteka). 

Bestetik, autoestima tailerra ez da amai-
tu. Ekainaren 26an beste saio bat egingo da
Santueneko elkarte berrian, eguerdiko
14:45etik aurrera. 

Ekainaren 26an eta 27an,
ludoteka berezia Santuenean

KzGunea, ekainean goizez

Ostiral honetan, hilak 16, Felix
Aizpurua literatur lehiaketako ira-

bazleen izenak ezagutuko ditugu. Sutegin
egingo da sari banaketa, arratsaldeko
19:00etan hasiko den ekitaldian.
Bosgarren edizio honetan, elkarlanean
aritu dira Udarregi ikastola eta Udala. 

Felix Aizpurua lehiaketako

sari banaketa

Ekainaren 17an amaituko da Izadi
Natur Zientzia Elkarteak antolatu

duen fosil erakusketa. Itsasoko fosilak,
garai jurasiko eta kretazikokoak dira fosil
gehienak. Euskal Herria, Burgos eta
Errioxan hartutakoak. Usurbilen hartu-
tako bi fosil ere izango dira ikusgai.

Ordutegia: astelehenetik ostiralera,
18:00etatik 20:30era. Larunbat eta igan-
detan, eguerdiz, 12:00etatik 14:00etara.

Usurbilen hartutako bi

fosil ikusteko aukera aparta

Igande honetan bi urte Motza hil
zela. Goizeko 10.00etan Aitzaundin

(Bordatxoren magalean) ikurriña jarriko
dute. Nahi duena bertaratu daiteke. 

Motzaren omenez

Ekainaren 17an arituko da,

arratseko 19:00etan sutegin.

“Errepertorioa klasikoa
izango da baina Maitia nun

zira eta Txoria txori ere 
abestuko ditut”

AURORA PARRA SOPRANOA

NEREA KORTA _____________________





San Joanak 06
NOAUA! astekaria. Gehigarri berezia

Ekainaren 25ean, umeen

egunean, jolasean aritzeko

aukera ugari izango da.

SAN JOAN, SUAREN FESTA

Suaren festa da San
Joanetakoa. Eta soka-
dantzarena. Kalezarren,

behintzat, hala da. Aurten, 13
izango dira dantzan arituko
diren bikoteak. 

San Joan eguna larunbatarekin
egokitu denez, soka-dantza
eguerdiko 13:00ean egingo da
aurten. 

Bi oroigarri ere banatuko dira
soka-dantzan. Kalezarren errolda-
tuta bizi diren auzotar zaharrenak
omenduko dituzte:

- Maria Bautista Aburuza Otegi,
96 urtekoa eta Ibarrolaaundi base-
rrikoa. 

- Joan Joxe Azurmendi Larrea, 93
urtekoa eta Aritzenea etxekoa.

Iaz arrakasta handia izan zuen

tortila lehiaketak. Aurten,

ekainaren 17an egingo da.



NOAUA! astekaria. Gehigarri berezia

Ekainak 17, larunbata
14:00 Auzo bazkaria
16:00 Mus txapelketa 
(16:30ean izen-ematea itxiko da)
18:30 Buruhandiak
19:30 Auzotarren arteko 
herri kirolak
23:00 Mendeku Itxua taldeak
eskainitako kontzertua. Ondoren
Izotz taldea goizaldera arte

Ekainak 18, igandea
Oilasko biltzaileen eguna
06:00 Oilasko biltzaileen irteera
14:00 Oilasko biltzaileen bazkaria
18:00 Herriko dantzarien saioa
19:00 Patata-tortila lehiaketa
Ondoren buruhandiak
20:30 Kupela taldea,
Saizar Sagardotegiaren eskutik

Ekainak 23, ostirala 
San Joan bezpera
15:00 San Joan eskearen irteera
18:30 Buruhandiak
22:00 San Joan sua
Ondoren eskearen jarraipena

Ekainak 24, larunbata
San Joan eguna
11:00 Meza Nagusia
13:00 Soka-dantza
Ondoren Toka Lehiaketa
17:00 Zinta karrera
19:00 Sardina eta sagardo 
dastaketa Ostolaza eta Andonegi 
trikitilariek alaiturik
23:30 Tridantz taldearekin 
dantzaldia

Ekainak 25, igandea
Umeen eguna
10:00 Krosa
12:00 Umeen jolasak
16:00 Tailerrak
17:30 Gorritiren showa
Ondoren txokolatada eta 
buruhandiak
19:00 DJ Burrunda 
jaiei amaiera emanez

Oharra: Jai Batzordea ez da jaietan
gerta daitezkeen ezbeharrez arduratuko.

San Joanak 06

EGITARAUA

XXV. SAGARDO EGUNA

Sagardoa, Udako Euskal Unibertsitatean aztergai

Sagardo Egunaren egitaraua ez
da amaitu oraindik. Sagardo
Egunaren Lagunak taldeak

Udako Euskal Unibertsitatearekin
batera ikastaro berezi bat antolatu du
oraingoan. “Sagardoa, txotxetik
haragokoa. Gustu baduzu…” izene-
ko ikastaroak Baionara eramango
ditu uztailaren 12tik 13ra gaian inte-
resa duten eta matrikula osatzen
duten guztiak. 

Baionan hasiko da ikastaroa, Jakoba
Errekondo eta Ametza Larrañagaren
eskutik. Ez da kasualitatea Baiona iza-
tea aukeratutako lekua. Sagardo
Egunaren Lagunak taldeak
Iparraldeko herri bat aukeratu nahi
izan du, bertan euskarak bizi duen
egoera kaxkarra dela eta. Bi hitzaldien
ondoren, 14:30ean txangoa egingo da
Usurbila. Behin hona iritsita hitzaldia
egongo da Alkartasuna kooperatiban,
hau ere Jakoba Errekondoren eskutik.
Eta ondoren, sagardo-dastatze didak-
tikoa Xabier Kamio enologoarekin. 

Gauean bertso afaria egingo da
Euskal Herriko txapeldunarekin.
Andoni Egañak hitzaldia eskainiko
du Iruin sagardotegian,
“Sagardotegiak bertsolarien
Unibertsitatea” sailaren barruan.

Afaria amaitzean, Baionara itzulera
egingo da autobusez.

Ikustaldi gidatua
Hurrengo goizean beste bi hitzaldi

egongo dira, Iñaki Larrañaga eta
Ramon Amenabarren eskutik. Eta
ikustaldi gidatua egingo da gero,
haize zabalean, Pantxika Maitia
Sagartze elkarteko lehendakariaren
gidaritzapean.

Ikasgelak Louis de Foix lizeoan
daude, eta nahi izanez gero gaua ere
bertan igaro daiteke. Egoitza eta otor-
duak eskaintzen dira bertan, matriku-
larekin batera ordaindu beharrekoak.
Bestela, beste aukera batzuk ere
badaude, baina horietan ikasleak bere
kabuz egin beharko ditu erreserba eta
ordainketak.

Parte hartu nahi duenak matrikula
bete beharko du ekainaren 18a baino
lehen. Deskontu ezberdinak egingo
dira pertsonen egoeraren arabera,
baina prezio orokorra bi egunetarako
78 eurokoa da. Ikasle edo langabetu
direnentzat 70 eurokoa izango da,
UEUko kideentzat 66 eurokoa eta
ikasle edo langabetu izateaz gain
UEUko kide direnentzat, 59 euro-
koa. 

Matrikula www.ueu.org webgune-
an egin daiteke, edota UEUren bule-
goetan: Bilboko Egoitza Sozialean,
Eibarko Ikastetxe Nagusian, Iruñeako
Nafarroako bulegoan edo Baionako
Ipar Euskal Herriko bulegoan. Postaz
egiteko, matrikula orria eta ordaina-
giria UEUren Eibarko bulegora bida-
li beharko da.

Andoni Egañak Hitzaldia eskainiko du eta bertso-afarian
ere hartuko du parte.

UEUk eta Sagardo Egunaren Lagunak taldeak sagardogintzari buruzko ikastaroa antolatu dute

“Parte hartu nahi duenak
matrikula egin beharko du
ekainaren 18a baino lehen”

UEUKO IKASTAROA

ELKARR I ZKETA

“Guztiontzat izango da mesedegarria”

Herri txikia da geurea, eta
hirietako eta merkataritza
guneetako eskaintzen

aurrean herritarrok itsutu egiten
gara. Arrisku horren aurrean
Usurbilgo taberna eta komertzioek
elkarte bat sortzea erabaki dute:
Hurbilago. Jendeak bertan kontsu-
mitzeko helburuarekin, eta herriko
komertzioek zer eskaini badutelako,
dendari eta tabernariek elkarlanari
ekin diote. Juantxo San Sebastianek,
elkarteko lehendakariak, ekimen
honen xehetasunak azaldu dizkigu.

NOAUA! Zergatik sortu duzue
elkartea?

Juantxo San Sebastian. Jendea ber-
tan geratzeko beharra ikusten hasi
ginelako. Jendea herrian ez da gera-
tzen, ez dute hemen kontsumitzen.
Herria ere nahikoa motel geratzen ari
da, horregatik, pixka bat pizteko edo
sortu dugu elkarte hau.

N. Ze lan ildo eskaini behar duzue?
J. S. S. Hasiera batean festetarako

zerbait antolatzen ari gara, eta hortik
aurrera pentsatuko dugu ze ekintza
prestatu. Tabernariak eta komertzioak
gaude, eta bi aldeetara egokitu behar
dugu. Festak, beherapen gaiak…
Oraindik ez daukagu oso argi nola
egin. Txartel moduan, boletoak, zoz-
ketak… 

Udaletxearekin lankidetzan, herrian

gauzak antolatzea litzateke kontua.
Lehen ekintza herriko festetakoa izan-
go da. Ez dakit egitarauan zehazki non
sartuko gaituzten, uste dut salda bana-
ketan edo izango dela. Hortik aurrera,
beste herrietan zer egiten duten ikusi
behar dugu. 

Jendea hemen geldiarazteko modu
bat iruditzen zait. Jendeak baloratu
egiten du: “zergatik geldituko naiz
hemen? Hemen hau ematen didate,
eta han, beste hau”. Horregatik, kon-
tua aukera gehiago ematea da, zerbait
gehiago eskaintzea. Zerbitzuetan,
arreta kontuan behintzat, nik uste
arreta ona eskaintzen dugula. Baina

askotan beste zerbait behar izaten da
jendea erakartzeko. Kanpoan duzun
berdina hemen bertan izateaz gain,
zozketak eta bestelako eskaintzak egin
ditzakezu. Kontuan izan behar da oso
ezberdinak direla tabernak eta komer-
tzioak, beraz guztiontzat interesgarri
diren ekintzak egin beharko ditugu. 

N. Nortzuk osatu duzue Hurbilago
elkartea?

J. S. S. Ostalariak eta dendariak
osatzen dugu, Usurbilgoak guztiak.
Aginaga, Zubieta, Txokoalde…
Usurbil osokoak. Hirurogei edo
bagara.

Juantxo San Sebastian, elkarteko lehendakaria.

Juantxo San Sebastian, “Hurbilago” merkatarien elkarte berriko lehendakaria

Zubiaurrenea, 5
Telf: 943 37 10 42

ELKARR I ZKETA

“Erabakiak denon artean hartzen ditugu elkartean”

“Urbil ireki zutenetik denda eta taberna asko 
itxi egin dira, eta hori herri batentzat txarra da”

943 363370- 361439

Mugikorra: 649435475
 649435476

NOAUA! Gipuzkoako Merkataritza
Ganbarako pertsona baten aholkulari-
tza jasotzen ari zarete, ezta?

Juantxo San Sebastian. Bai, guztia
horien bidez ari gara egiten. Ruth du
izena eta oso neska jatorra da. Berak
prestatzen du dena, paper kontu guz-
tiak… Dena berak egiten du. Guk baka-
rrik baieztatu, hitz egin… Ostegunero
etortzen da eta gurekin biltzen da; berak
eramaten du dena. Beraiei interesatzen
zaie gu elkarte izatea, eta udaletxeari ere
bai. Izan ere, beraiek hasi ziren honekin
eta gurekin hitz egin zuten. Udaletxeak
ere ikusten zuen ez zegoela herrian mugi-
mendurik. Urbil ireki dutenetik denda

eta taberna dezente itxi egin dira, eta hori
herri batentzat nahikoa txarra da.
Udaletxeak hori guztia ikusi zuen eta
haien bidez hasi gara honetan, elkarriz-
ketak eta egiten. Nahikoa kostata, hala
ere. Hasieran jendeak ez du nahi izaten,
ni barne. Batak bestearekin hitz egiten ez
badugu ez da ezer egiten, eta horrela egin
dugu azkenean. Hartu paperak eta den-
datik dendara entregatu, hitz egin… 

Orain, jende asko apuntatu da eta oso
pozik gaude, martxa ona badugu jendea
gustura ariko da. Ikusiko dugu. Nik
uste dut gauza onak ekarriko dituela.
Azken finean denentzat mesedegarria
izango da.

NOAUA! Zu aukeratu zaituzte
Hurbilago merkatari elkarteko lehenda-
kari. Nola hartu duzu erabakia?

Juantxo San Sebastian. Bai, hala
tokatu zait. Suertea baino gehiago des-
grazia izan da… Ez zaizkit gehiegi gus-
tatzen horrelako gauzak, ez nago oso
prestatuta horrelako gauzetarako.
Baina norbaitek egin behar. Gainera,
hasiera batean lanerako gogoa eduki
behar da, eta hor gauden guztiok dau-
kagu lana egiteko gogoa. 

N. Ze ardura izango dituzu lehenda-
kari bezala?

J. S. S. Hau bezalako elkarrizketak
egitea. Horrez gain, ezer ez. Junta bate-
an gaude eta denak joaten gara bilereta-
ra. Erabakiak denon artean hartzen
ditugu eta hemen ez da inor beste inor
baino gehiago. Gertatzen dena da ni
harrapatu nautela oraingoan.
Momentuan ez zait ezer tokatuko,
hurrengoei agian, urtebete egitean edo,
tokatuko zaie, niri behintzat ez.  

N. Udalarekin bilerak egin dituzue.
Akordioren batera iritsi al zarete?

J. S. S. Harreman ona daukagu udale-
txearekin, elkarrizketetan ari gara beraie-
kin. Zaborrontzien kontuarekin, adibi-
dez. Tabernariek zakarrontziak non
behar dituzten esango diogu udaletxeari,
urruti geratzen baitzaizkie. Eta orain
kaleak berritzen ari direla ere, gurekin
hitz eginda, ea lortzen dugun gure one-
rako izatea. Izan ere, guretzat ona bada,
besteentzat ez du txarra izan beharrik.

IZERDI PATSETAN

Alebin mailan Gipuzkoako txapeldun

Udarregi ikastolako alebin
mailako nesken eskubaloi
taldeak Gipuzkoako txa-

pelketa eskuratu zuen Egiako kirol-
degian pasa den igandean.
Larunbateko finalerdian Urnieta B
taldea gainditu ostean Elgoibarko
ikastola izan zuten aurrez aurre 11
eta 12 urteko herriko neskek igande-
ko finalean eta luzapenean izan bazen
ere, garaipena eskuratu zuten.

Kirioak dantzan izan zituzten igan-
dean Egiako kiroldegian Udarregiko
jokalari gazteek nahiz hauek ikustera
gerturatu ziren guztiek. Pistaren erdi
batean jarritako eremuan, atezaina eta
4 jokalariz osatutako Udarregi eta
Elgoibarko ikastolako taldeak ziren
aurrez aurre, eta alebin mailako nes-
ken Gipuzkoako eskubaloi  txapelketa
zegoen jokoan.

Norgehiagoka ez zen ondo hasi
usurbildarrentzat. 10 minutuko lehe-
nengo bi laurdenetan elgoibartarrak
nagusitu ziren eta beraientzat izan zen
lehen puntua. Honenbestez,
Udarregikoek azken bi laurdenek osa-
tutako bigarren zatia irabazi beharra
zuten luzapena behartzeko eta halaxe
gertatu zen. Hasieran abantaila dexen-
tea lortu bazuten ere, azken minutue-
tan larri ibili ziren, baina berdinketa-
ren puntua lortu zuten gol bakar

baten aldearekin.
Bost minutuko luzapenean, ordea,

herriko nesken nagusitasuna erabate-
koa izan zen. Egiako kiroldegian bil-
dutako guraso, lagun eta ezagunen
animo oihuez lagunduta, ez zuten
Gipuzkoako txapelketa eskuratzeko
arazorik izan. Azkenean gustura jaso
zituzten Ekhi Arrieta eta Eneko
Urdangarinek zuzendutako jokalariek
Elgorriaga Bidasoako entrenatzaile
izan zen Juantxo Villarrealek banatu-

tako dominak eta kopa.
Hauexek dira talde txapelduna osa-

tzen duten neskak: Ane Aburruza,
Irati Martikorena, Joana Lertxundi,
Aitziber Orbegozo, Ane-Izaskun
Aranburu, Celia Raposo, Maialen
Iñarra, Esther Arrojeria, Lur
Errekondo, Maddi Zubeldia, Miren
Garbiñe Zubimendi, Aroa Etxeburua,
Oihane Agote, Amaia Zubelzu.

Usurbil Kirol Elkarteko kadete
mailako nesken eskubaloi talde-

ak bikain amaitu du aurtengo denboral-
dia. Nerea Agudo eta Patxi Bengoetxeak
zuzendutako jokalariek Federazio
Kopako finala jokatu zuten Mutrikuko
Jauja Eskubaloi Taldearen aurka pasa
den ostiralean  Oiardo kiroldegian eta ez
zuten hutsik egin. Partida orekatua joka-
tu zuten bi taldeek, baina azkenean usur-
bildarrek eskuratu zuten garaipena. 25
eta 23 izan zen neurketako azken emai-
tza.

Federazio Kopa, kadete

mailako taldearentzat

San Pedroko herriko arraunlariak
gustura izango dira. Pasa den aste-

buruan jokatu ziren  Pasai San Pedroko
uretan Kantauriko arraun txapelketara-
ko sailkapen estropadak eta San
Pedroko traineruak lehen postua esku-
ratu zuen larunbateko saioan. Garaipen
honekin ez zuten banderarik eskuratu,
baina laster hasiko den denboraldian
A ligan izateko txartela lortu dute. Urko
Manterola eta Larrarte San Pedroko tos-
tetan izan ziren, baina ez Alex Udabe eta
Iñaki Portularrume.

San Pedroko ontzia

A ligan izango da

Frantziako Tourra hasteko bi aste
besterik ez dira falta eta txirrin-

dulariak azken prestaketetan murgildu-
ta daude. Haimar Zubeldia duela bi
aste amaitu zen Euskal Bizikletan izan
zen  eta sailkapen orokorreko 8. postua
eskuratu zuen Koldo Gil irabazlearen-
gandik bi minutu eta erdira. Orain,
uztailaren 2an Tourra hasi bitartean, ez
du lasterketarik izango. Bestalde,
Joseba Zubeldia igande honetan amai-
tuko den Suitzako Itzulian parte har-
tzen ari da.

Frantziako Tourra

begibistan

Kostata baina garaipena usurbildar gazte hauentzat izan zen.

JOSU ARANBERRI ________________________

INGO AL DEU?

Egin kontuAgenda
Ekainak 15, osteguna
Pirritx eta Porrotx pailazoak herriko
frontoian arratsaldeko 17:00etan. Plis,
Plas, Txalo ta Jolasen eskutik.

Ekainak 16, ostirala
- V. Felix Aizpurua literatura lehiaketako
sari banaketa Sutegin arratsaldeko
19:00etan.
- Zumarte Musika Eskolan matrikulatze-
ko azken eguna. 943 37 15 94. 

Ekainak 17, larunbata
- Aurora Parra Beatón sopranoaren kon-
tzertua Sutegin. Arratsaldeko 19:00etatik
aurrera, sarrera doan. 
- Fosil erakusketa Sutegin. Astean zehar,
18:00-20:30. Larunbatean, 12:00-14:00.

Ekainak 18, larunbata
Sagasti eta sagardotegi arteko ibilaldia,
Sagardo Egunaren Lagunak taldeak anto-
latuta. 9:00etan frontoian. 

Sagardo Egunaren Lagunak tal-
deak herriko sagasti eta sagar-

dotegiak ezagutzeko aukera eskaini
nahi digu. Horretarako, lauzpabost
orduko ibilaldia prestatu du. Ibilaldi
hori hilabetero egingo da, hilabeteko
hirugarren igandean hain zuzen.
Lehen ibilaldia, ordea, igande hone-
tan  izango da (ekainak 18). Frontoi
atzetik abiatuko da, goizeko
9:00etan. Ametza Larrañagak egingo
ditu gidari-lanak. 

Hilabeteko hirugarren igandean
Ibilaldi honen bidez, gainera,

Usurbilgo txoko ugari ezagutu dai-

tezke.
Guztira zazpi martxa izango dira.

Lehen irteera igande honetan (ekai-
naren 18an). Ezin baduzu, hona
hemen datozen hitzorduak: uztailak
16, abuztuak 20, irailak 17, urriak
15, azaroak 19 eta abenduak 17. 

Sagasti eta sagardotegi arteko lehen

ibilaldia igande honetan egingo da

Datorren astean hiru kon-
tzertu eskainiko dituzte
Zumarte Musika Eskolako

ikasleek. Abesbatza, talde instrumen-
talak eta Zumarte musika txokoko
ikasleak izango dira protagonistak. 

Ekainaren 20an asteartea, Zumarte
abesbatza eta talde instrumentalak ari-
tuko dira arratsaldeko 19:30ean
Sutegin.

Ekainaren 21ean  asteazkena, Zu-
marteko talde instrumental gehiago
arituko dira, arratsaldeko 19:30ean
Sutegin.

Eta ekainaren 22an osteguna,
Zumarteko musika txokoko ikasle eta
talde instrumentalen emanaldia, arra-
tsaldeko 18:00etan Ikastolako areto-
an.

Abesbatzari bultzada
Abesbatzari bultzada berri bat

eman nahi dio Zumarte Musika
Eskolak. Datorren ikasturtean, 7-14

urte bitarteko ikasleak Udarregi ikas-
tolako musika gelan egingo dituzte
entseguak, eguerditan.

Bestalde, Zumarteko abesbatzatik
pasa diren gazteei dei egin nahi zaie
astean behin (ostiraletan) gazte abes-
batzan kantatzera animatu daitezen.
Zumartek aditzera eman duenez,
“baditugu egitasmoak eta proiektuak.
Kantatzea gustuko duten gazte guz-
tiak gonbidatu nahi ditugu talde berri
honetan parte hartzera”. Zumarten
ikasketaren bat egiten duten ikasleek
ez dute matrikularik ordaindu behar-
ko eta abesbatza bakarrik egitera eto-
rriko diren ikasleak (edozein adineta-
koak) 20 euroko matrikula ordaindu
beharko dute urte osoagatik. 

Entsegu-egunak zehaztuta
Ikasturtea irailaren 11n hasiko da

eta entsegu-egunak hauek izango dira:

Zumarte Txiki Abesbatza
7/10 urtekoak (1999-1996 urte

artean jaiotakoak). Entseguak: astele-
hen  eta ostegunetan, 13:45-14:30
bitarte Udarregin.

Zumarte Abesbatza 
11/14 urtekoak (1995-1992 urte

artean jaiotakoak). Entseguak:  aste-
lehen  eta ostegunetan, 12:30-13:15
bitarte Udarregin.

Zumarte Gazte Abesbatza
(1992an edo lehenago jaiotakoak).

Entseguak: ostiral arratsaldetan, ordu-
beteko saioa. Zumarte Musika
Eskolan.

Ikasturteari agur esateko hiru kontzertu 

antolatu ditu Zumarte Musika Eskolak 

GAZI, GOZO, GEZA

JAIOTAKOAK
- Ane Miranda Arrojeria
Ekainaren 4an. 
- Aiora Portu Txapartegi
Ekainaren 4an. 
- June Labaka Zubimendi
Ekainaren 6an. 

ETXEBIZITZA

- Usurbilen logela bat alokatzen da 200 euro,
guztia barne. 679185102 (Iñaxio).

- Usurbilen (kaxkoan) etxe bat salgai daukagu. 3
logela, egongela, amerikar sukaldea eta tras-
teroa. Berritua eta igogailuarekin. 288.500?.
Interesatuak deitu 667243560 telefonora.

-Usurbilgo bikote gazte batek pisua alokatu
nahiko luke Usurbilen. 679 185 102.

- Usurbilen pisua bat alokairuan hartuko nuke.
Tel: 630 032 779.

- Usurbilen edo inguruetan 3 haur eta 2 hel-
duentzat alokairuan hartzeko pisu bat bila-
tzen dut premiaz. 620 646 769.

- Usurbilen alokairuan etxe bat behar dugu.
Ordainketa bermatua. 943365737.

-Capbreton (Landas) Home mobile (bungalow)
alokatzen da. Hondartza gertu. Guztiz jan-
tzita, bi logela dauzka, terraza eta jardina.
Aste buruak eta uda. Ekonomikoa.  685 721
652 edo 665 734 009.

SALEROSKETAK / GARAJEAK

- Tata todeterreno bat saltzen dugu.  34.000 km,
ondo zaindua eta aire egokituarekin. Prezioa:
7.000 euro. Negoziagarria. Interesatuak deitu
676 636 038 telefonora.

- 49 zm-tako Honada moto bat daukat salgai.
Kondizio onetan eta modu onean.
Interesatuak deitu 943364554 telefonora

- Garaje itxi bat alokatzen da Etxealdian, 22m2,
kotxea erraz sartzen da, 76 euro. Interesatuak
deitu arratsaldez: 943373185.

- Lokal bat daukagu alokairuan 70m2koa.
Interesatuak deitu 943 372 034.

- Aparkalekuak salgai Bizkarra 1-8 etxe taldean,
Kale Nagusia 3. 607 905 859 (Imanol).

- Honda Dominator 650 cc motorra egoera oso
onean. 667 172 010 (Jon).

- Garaje itxi bat alokatzen da Kale Nagusian.
Interesatuak:  943 361 235.

LANPOSTUAK

Lan-eskaerak
- 17 urteko mutil bat naiz eta ekainetik irailera

bitartean Usurbil eta inguruetan gustora lan
egingo nuke. Eskaintzen bat baduzu deitu
650491552 telefono zenbakira.

- Emakume bat eskaintzen da etxeko lanak egi-
teko, umeak eta helduak zaintzeko eta antze-
ko lanetarako. Interesatuak deitu
630274906.

-LH eta DBHko klaseak ematen ditut euskaraz
zein erdaraz. Majisteritza ikasia eta esperien-
tziaduna klase partikularrak ematen.
635209193.

- Bi neska lizentziatu eta esperientzidunak LH
eta DBHko haur eta gazteei klase partikula-
rrak ematen ditugu euskaraz zein gazteleraz.
Interesatuak: 653711574.

-Emakume bat eskeintzen da etxeko-lanak egite-
ko, pertsona helduak zaintzeko edota antze-
ko lanetarako. 620 646 769.

- Kamarera euskaldun bat eskaintzen da astele-
henetik ostiralera lan egiteko. 667 694 469.

- Taberna batean egingo nuke lan edo antzeko
zerbaitetan. 652 757 495.

- Portalak eta eskailerak garbitzeko neska bat
eskaintzen da. Esperientzia horrelako lane-
tan. 690 784 113.

- Oporretako, ospakizunetako, edozein motata-
ko bideoak montatzen dituen profesionala
eskaintzen da. 943555835/ 617242660.

Lan-eskaintzak
- Etxeko lanak goizez egiteko pertsona heldu bat

behar dugu, esperientziduna eta euskalduna.
607233255.

- Oporraldian ordezkapen lanak egiteko neska
bat behar dugu Laukote okindegian.
Esperientzia izatea baloratuko da.
Interesatuak deitu 943360980 telefonora.

-Etxeko lanak egiteko eta haur bat zaintzeko
egun osoz, pertsona baten bila gabiltza
645403905.

- Zarautzko malekoian udan lan egiteko zerbi-
tzariak behar dira. 661972670.

BESTELAKOAK / GALDUTAKOAK

- Terrenoa landatzeko erosi nahi dut, edifikatze-
ko ez. Tl: 943 36 11 09.

- Kazadora "bakera" eta "Quechua" zira gorri
bat galdu ditugu Ardi-Beltz inguruan.
Aurkitu badezu deitu 608772013 telefonora
(Martxelo).

- Kotxe bat salgai, Opel Frontera. SS-AP, 3.000
euro. ITV eta bineta ordainduta. Telefonoa:
656 712 340 (Luis).

- Antxumeak eta ibiltzeko zaldi bat saltzen ditut.
Interesatuak deitu: 657633461.

- Argazki zaharrak berritzen eta txukutzen dira,
baita ezkontza, opor edota beste edozein
ospakizunetako bideoak editatu ere.Emaitza
profesionala, modu onean. 617242660 /
apore@euskalnet.net

- Telebista aldatzekotan bazara eta zer egin ez
badakizu etxean daukazunarekin, gustora
hartuko genuke. Deitu 943360321 telefono-
ra eta geroni pasako ginateke jasotzera.

-Gazteentzat lokal bat alokairuan hartuko genu-
ke. 667 694 049.

- Fatxada margotzeko pintura  naranja salgai
daukat, kalitate onekoa, prezio onean. 635
209 235.

- Bustner Fun modeloko 5 pertsonentzako kara-
bana salgai. Tf. 629 680 214.

- Umea eramateko mendiko motxila bat erosiko
nuke. Tf. 605 72 48 24

- Pago egur txikitua eta lehorra salgai. Etxera
eramaten da. Tf. 615 755 762.

Txerrimunik ordainetan

Zorionak! Enekok 2 urte egingo ditu
ekainaren 15ean eta urte batzuk gehia-
go amatxok, ekainaren 26an. Zorionak
Osaba Martin eta izeba Pilarren partez
eta ea denok batera ospatzen ditugun.
Muxu handi bat.

Zorionak Haritz!
Ekainaren 21an lehe-
nengo urtea beteko
dezu. Muxu haundi bat
eta besarkada bero bat,
zure arreba pitusina eta
gurasoen partetik.

Eguneko goardiako farmaziak

Ekainak 8, osteguna
Gil, Nagusia 24 Lasarte

Ekainak 9, ostirala
Acha-Orbea, Hipodromo etor. 6 Lasarte

Ekainak 10, larunbata
Oa Kontzeju Zaharra 11 Usurbil
De Miguel, Nagusia32 Lasarte

Ekainak 11, igandea
De Miguel, Nagusia32 Lasarte

Ekainak 12, astelehena
Urbistondo, San Franzisko 1 Lasarte

Ekainak 13, asteartea
Orue, Jaizkibel 2 Lasarte

Ekainak 14, asteazkena
De Miguel, Nagusia32 Lasarte

Ekainak 15, osteguna
Rodriguez, Nagusia 42 atz Lasarte

Ekainak 16, ostirala
Gil, Nagusia 24 Lasarte

GOARDIAKO FARMAZIA, GAUEZ
Aizpuru Latsunbeberri 11, Hernani. 
943 336 077 (Urte osoan).






